
SHËRBIMIN E KONTROLLIT TË BRENDSHËM DHE ANKESAT NË SISTEMIN E EKZEKUTIMIT TË VENDIMEVE PENALE”

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i këtij projektligji është përcaktimi I misionit, funksionimit, rregullimit të statusit juridik të Shërbimit të Kontrollit të Brendshëm dhe Ankesat në Sistemin e Ekzekutimit të Vendimeve Penale.  Me qëllim zhvillimin e mëtejshëm të kapaciteteve të këtij shërbimi, forcimin e funksionit të tij në zbatim të parimeve të respektimit të lirive dhe të drejtave themelore të individit, transparencës, kontrollit të brendshëm dhe të jashtëm civil, funksionimi i plotë i përqasjes proaktive, afrimi i tij më pranë qytetarit dhe aktivizimi i kontrollit civil ndaj Drejtorisë së Përgjithshme të Burgjeve, Drejtorisë së Përgjithshme të Shërbimit të Provës dhe Policisë së Burgjeve, përshtatja e shërbimit me ndryshimet bashkëkohore të shërbimeve homologe, shtimit të veprimtarive dhe të kompetencave ligjore, instrumenteve, teknikave, formave dhe metodave ligjore për krijimin e produkteve antikrim e antikorrupsion.

Në ndryshim nga ligji ekzistues, ligji i ri e përafron më shumë shërbimin me statusin e nëpunësit civil, gjithashtu balancon ekuilibrat ndërmjet tyre dhe punonjëve me uniform duke i dhënë një përqasje me tjetër veprimtarisë, funksionimit dhe organizimit të saj. 

•
Zgjeron fushën e misionit të shërbimit nëpërmejt garantimit të zbatimit të ligjit dhe interesave të taksapaguesve shqiptar, por edhe mbrojtjen e veprimtarisë së mundshme kriminale dhe të kundërligjshme të kryer nga çdo punonjës i strukturave, pavarësisht nga funksioni. 

•
Zgjeron dukshëm objektin e veprimtarisë së shërbimit, duke përfshirë trajtimin dhe shqyrtimin e ankesave të publikut, zhvillimin e testit të integritetit, kontrollin e pasurisë së pajustifikueshme të personave objekt hetimi, ruajtjen e integritetit të punonjësve, si dhe veprimtarinë analitiko-studimore- kërkimore-shkencore me qëllim dhënien e rekomandimeve dhe sugjerimeve për përmirësim në aspekte të organizimit dhe funksionimit të strukturave dhe pritshmërisë të publikut në kuadër të rendit dhe sigurisë në burgje.

•
Përcakton si kritere thelbësore përzgjedhjen, e drejtuesit të shërbimit, karakterin etik, moral, paanësinë politike, pavarësinë nga drejtimi i strukturave që mbikëqyr dhe kontrollon, duke garantuar zbatimin e parimeve të pavarësisë dhe depolitizimin e Shërbimit. 

•
Përcakton më mirë fushat e veprimit të veprimtarisë informative, gjurmuese dhe asaj hetimore, duke I dhënë atributet e policisë gjyqësore.
•
I kushton vëmëndje të veçantë trajtimit e shqyrtimit të ankesave të paraburgosurve, të dënuarve dhe qytetarve, duke e përdorur si mjet transparence.

•
Zgjeron kompetencat e inspektimit, një mjet mjaft i dobishëm në përqasjen proaktive të hetimit të korrupsionit dhe shkeljeve të tjera të ligjit. Në ligjin e ri përcaktohen instrumentet ligjore të inspektimit që do të bëjnë të mundur jo vetëm hetimin administrativ, por edhe detyrimin ligjor për strukturat objekt i inspektimit, për të përmbushur zgjidhjen e rekomandimeve të dhëna. Kjo përcaktohet mjaft qartë në nenin 34, “Pranimi i rekomandimeve”, ku drejtuesit e strukturave pranojnë rekomandimet e shërbimit dhe i përgjigjen me shkrim, duke përshkruar veprimet që do të ndërmerren për të shënuar progres për problemet e evidentuara. 

•
Përcakton ndarjen e personelit në dy kategori, personeli operacional dhe personeli administrativë. Personeli operacional, do të jetë përgjegjës për ushtrimin e detyrave funksionale në fushën e veprimtarisë informative-gjurmuese, analizën e informacionit kriminal dhe aplikimit të teknikave dhe metodave speciale të hetimit. 

•
Përcakton qartë pavarësinë financiare të shërbimit, e në mënyrë taksative se buxheti i shërbimit është zë më vete në buxhetin e Ministrisë së Drejtësisë. Menaxhimi i buxhetit si dhe përcaktimi i një fondi të posaçëm në funksion të veprimtarisë informative-gjurmuese e procedural penale do të rrisë në mënyrë të ndjeshme performancën dhe bën sa më efiçiente punën e shërbimit.
II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektligji është i planifikuar në programin e përgjithshëm analitik të projektakteve të Këshillit të Ministrave për vitin 2019.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Projektligji paraqet përparësi të dukshme me legjislacionin aktual, pasi konsolidon praktikën e shërbimit i cili është duke funksionuar si një mekanizem për parandalimin dhe goditjen e veprimtarisë së kundërligjshme në rradhët e strukturave të Drejtorisë së Përgjithshme të Burgjeve, Drejtorisë së Përgjithshme të Burgjeve si dhe Policisë gjyqësore.
Nëpërmjet këtij projektligji kërkohet një reformim i shërbimit duke u thelluar e u konturuar si strukturë e vacantë e Ministrisë së Drejtësisë, në varësi të drejtpërdrejtë të ministrit e cila kryen hetimin paraprak, gjurmuese, veç veprimtarisë informative.

Duke e transformuar Shërbimin drejt një modeli më demokratik, si në aspektin e misionit, ashtu edhe në atë të detyrave funksionale, përgjegjësive, strukturës dhe personelit, duke marrë njëkohësisht edhe atributet e policisë gjyqësore. Në këtë kuadër ky shërbim, duke funksionuar si një mekanizëm për parandalimin dhe goditjen e veprimtarisë së kundërligjshme në Strukturën e Drejtorisë së Përgjithshme të Burgjeve dhe Drejtosisë së Përgjithshme të Shërbimit të Provës dhe Policisë së Burgjeve, të cilat kanë për objekt ekzekutimin apo vënien në ekzekutim të vendimeve penale dhe urdhërimeve të tjera ligjore apo mbikqyrja e ekzekutimit të dënimeve plotësuese në vartësi Ministrisë së Drejtësisë do të japë një ndikim pozitiv në mendimin e qëndrimin e opinionit publik.

Projektligji paraqitet si risi për t’iu përshtatur kërkesave të kohës dhe disa parimeve mbi bazën e të cilave operojnë sot agjencitë e zbatimit të ligjit në fushën e parandalimit, zbulimit, hetimit të veprave penale, si dhe i shkeljeve të ligjit, të kryera nga punonjësit e strukturave policore të burgjeve dhe strukturave të ekzekutimit te vendimeve penale e civile gjatë ushtrimit të detyrës dhe për shkak të saj, si dhe kontrollit të zbatimit të dispozitave të ligjit në fushën e të Drejtave dhe Trajtimin e të dënuarve me burgim dhe të paraburgosurve.

IV. VLERËSIMI I LIGJSHMËRISË, KUSHTETUTSHMËRISË DHE

HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji i propozuar mbështetet në nenet 78, 81 dhe 83 të Kushtetutës së Republikës së Shqipërisë. Pra, projektligji është në përputhje me rendin e brendshëm juridik.

V.     VLERËSIMI I SHKALLËS SË PËRAFRIMIT ME ACQUIS COMMUNAUTAIRE 
Projekligji nuk synon përafrimin me legjislacionin e Bashkimit Evropian.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Fryma e riorganizimit të Shërbimit synon përqasjen e një impakti më të madh tek të paraburgosurit, dënuarit dhe publiku, si dhe për të rritur besimin e tyre, ankesat do të trajtohen në mënyrë të drejtë dhe me objektivitet. Gjithashtu duke i kushtuar vëmëndje të veçantë parandalimit të kundërligjshmërisë dhe hetimit të tyre.

Projektligji përbëhet nga 5 (pesë) krerë dhe në mënyrë më të detajuar trajtohet si më poshtë vijon:

Kreu I “Dispozita të përgjithshme”, parashikohen rregullat e përgjithshme dhe parimet e organizimit dhe funksionimit të “Shërbimit për Kontrollin e Brendshëm dhe Ankesat në Sistemin e Ekzekutimit të Vendimeve Penale”. 
Në këtë kre përcaktohen qëllimi I shërbimit për të përcaktuar misionin, funksionin, rregullimin e statusit juridik të shërbimit si dhe karrierën, të drejtat dhe detyrat e punonjësve. fusha e zbatimit të këtij ligji, misioni, parimet e veprimatrisë së Shërbimit.  

Në nenin 5 të këtij projektligj parashikohet “Objekti I veprimtarisë” në të cilën janë të përcaktuara kompetencat e shërbimit në lidhje me parandalimi, zbulimi dhe hetimi i veprave penale, si dhe i shkeljeve të ligjit, të kryera nga punonjësit e strukturave të cilat kanë për objekt ekzekutimin e vendimeve penale; mbikëqyrja dhe trajtimi i ankesave ndaj punonjësve të strukturave për mospërmbushje të detyrës, sipas standardeve të miratuara me akte normative, për vepra penale dhe shkelje të tjera të ligjit; ruajtja e integritetit të punonjësve të strukturave; verifikimi i pasurisë së punonjësve të veçantë të strukturave ndaj të cilëve referohen ankesa dhe kallëzime; analiza, studime dhe rekomandime të përgjithësuara në bazë të mbikëqyrjes dhe hetimeve për aspekte të rëndësishme të organizimit e të funksionimit të strukturave në drejtim të sigurisë në sistemin e ekzekutimit të vendimeve penale. 
Kreu II “Organizimi dhe struktura e Shërbimit”, ky kre parashikohet Statusi I punonjësve të shërbimit, buxheti si dhe mënyra e organizimit të shërbimit, duke zgjeruar në këtë mënyrë fushën e veprimtarisë së dhe një organizim më të mirë për ushtrimin e funksionit të tyre. 
Në nenet 10, 11, 12, 13, janë të përcaktuar në mënyrë të qartë kompetencat dhe funksionet e Ministrit të Drejtësisë, Drejtorit të Shërbimit, Zv/Drejtorit të Shërbimit.

Kreu III “Veprimtaria e Shërbimit” është një kre I cili përmban 5 (pesë) sesioni në të cilën parashikohen shprehimisht:

Sesioni I “Veprimtaria Infomative” në të cilën parashikohen detyrat e punonjësve, mënyra e mbledhjes dhe marrjes së të dhënave, mënyra e kontrollit të dokumentave, evidencave, kërkimi dhe marrja e të dhënave të mbledhura në mënyrë të ligjshme, forma e ndryshme të bashkpunimit me individët apo me institucionet shtetërore, private apo agjensitë e huaja homologe. 

Sesioni II “Veprimtaria Hetimore” në të cilën parashikohet se punonjësit e shërbimit marrin atributet e policisë gjyqësorë për mënyën e hetimit, mbledhjes së provave përgjat veprimeve procedurale. Njëkohësisht punonjësit I lejohet mbajtja e armëve në përputhje me legjislacionin në fuqi, e drejtë që duhet ti sigurojë punonjësit garanci në ushtrimin e funksioneve të tij. 
Sesioni III “Veprimtaria Mbikëqyrëse” përcakton të drejtat e punonjësve të shërbimit për mbikëqyrjen nëpërmjet vëzhgimit, audititimit dhe testimit të subjekteve që kanë në kompetencë ekzekutimin e vendimeve penale si dhe bashkounimin me këto struktura. 

Sesioni IV “Administrimi I ankesave” një trajtim të vecantë në këtë ligji merr trajtimi I ankesave të bëra nga publiku, përfshirë edhe punonjës të strukturave, që nga momenti I marrjes, administrimit, vlerësimit si dhe informimi për zgjidhjen e ankesës. 

Kreu IV “Klasifikimi I Personelit dhe Mardhënia e Punës në Shërbim” I cili ndahet në katër sesione përkatësisht:

Sesioni I dhe Sesioni II përcakton personelin e shërbimit dhe pramnimin në shërbim në të cilën përcaktohen ndarje e personelit në dy kategori, personeli operacional dhe personeli administrativë, njëkohësisht kriteret e përgjithshme të pranimit në Shërbim që duhet të plotësojnë punonjësit e shërbimit, duke filluar nga drejtori I shërbimit si dhe kriteret e përgjithshme që duhet të plotësojnë personeli I shërbimit.

Procedurat për emërimin, transferimin dhe komandimin e punonjësve të shërbimit, si dhe përcaktimi në formë shteruese të kushteve të pezullimit apo të lirimit të punonjësit të shërbimit nga funksioni.  
Sesioni III përcakton detyrat dhe të drejtat e punonjësit në shërbim, që nga detyrimi I tyre I drejtëpërdrejtë për respektimin e ligji dhe formimit professional, detytrimin për ruajtjen e informacionit të klasifikuar, trajtimi financiarë gjatë qëndrimit në punë, kohëzgjatjes së punës apo ushqimit të drejta të cilët kanë plotësuar trajtimin e plotë të detyrave dhe funskioneve që ushtrojnë punonjësit e shërbimit. 

Sesioni IV përcakton disiplinën në shërbim, masat disiplinore, llojet e masave disiplinore si dhe kohëzgjatjen e nevojshme për shuarjen e këtyre masave disiplinore. Kategoritë dhe llojet e shkeljeve disiplinore, kriteret, rregullat, procedurat dhe dokumentacioni për dhënien e masave disiplinore, si dhe përbërja, mënyra e organizimit dhe e funksionimit të komisionit të apelimit të punonjësve të Shërbimit përcaktohen në Rregulloren e Shërbimit, të miratuar nga Këshilli i Ministrave.

Kreu V “Dispozita kalimtare dhe të fundit” janë dispozitat kalimtare në këtë projekligji si dhe mënyra e nxjerrjes së akteve nënligjore për plotësimin e zbatimit të këtij projektligji në praktikë. 
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Institucionet përgjegjëse për implementimin e këtij ligji është Shërbimi i Kontrollit të Brendshëm dhe Ankesave në Sistemin e Ekzekutimit të Vendimeve Penale. Institucioni kompetent për kontrollin e zbatimit të këtij ligji, është Ministri i Drejtësisë.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Ky projektligj u hartua nga Shërbimit të Kontrollit të Brendshëm në Sistemin e Burgjeve (Shërbimit të Kontrollit të Brendshëm dhe Ankesat në Sistemin e Ekzekutimit të Vendimeve Penale) me kontributin e Ministrisë së Drejtësisë. 
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Drejtoria e Shërbimit të Kontrollit të Brendshëm dhe Ankesat në Sistemin e Ekzekutimit të Vendimeve Penale aktualisht është e organizuar në katër sektorë e numri total I punonjësve në qendër është prej 23 vetë të cilët efektet financiare u kryehen nga buxheti I drejtorisë.

Pranë të gjitha IEVP-ve, shërbimi ka të atashuar nga një inspektor të tijin dhe numri total I tyre aktulisht është prej 36 punonjës të cilëve efeket financiare u kryhen nga Drejtoria e Përgjithshme të Burgjeve.

Referuar organikës së propozuar rishtazi është kryer përllogaritja e personelit, gjithashtu referuar po kësaj organike është propozuar dhe transferimi I zërit të buxhetit të pagave të 36 inspektoreve nga Drejtoria e Përgjithshme e Burgjeve në fondin e pagave të Shërbimit. Vlerësojmë se për efekt të ligjit kjo procedurë nuk shkakton shpenzime financiare por transferim zerash parashikuar në fondin 600 konkretisht për 36 inspektoret me vlerën totale prej 39.744.000(tab.2).
Po në këtë organikë është propozuar dhe shtimi i punonjësve të shërbimit duke arritur gjithesej në 99 punonjës duke përfshirë këtu dhe 36 inspektoret vendorë pra efektet financiare të ligjit dhe organikës së re janë vetëm për 40 punonjës.

Efektet Financiare te pagave 600 aktuale te drejtorise për 23 punonjës:

	Artikulli
	Paga Per 12 muaj / Total



	600 ( pagat)
	20.331.000

	Total
	20.331.000


Kosto financiare aktuale pa efekte financiare (tab 2)

	PUNONJESIT
	

	Punonjes ne qender 23
	20.331.000

	Punonjes prane IEVP 36
	39.744.000 



	Kosto aktuale pa efekt financiar per 59 punonjes aktual
	60.075.000


Efektet Financiare te pagave 600 të propozuar për strukturën e re të propozuar me 99 punonjës (tab.3) Bashkangjitur e detajuar.

	Artikulli
	Paga Per 12 muaj / Total



	Punonjes 68
	75.689.800

	Punonjes 21
	24.369.660

	Sektori I Sherbimi Mbeshteter 10
	7.793.100

	
	

	Total
	107.852.560


IMPAKTI FINANCIAR PER 40 PUNONJESIT E SHTUAR NE PROJEKTIN ESHTE:

Totali I punonjesve 99 punonjës (tabela3) – totali aktual 59 punonjës (tabela 2) = Impakt per 40 punonjes.

	IMPAKTI
	107.852.560 - 39.744.000  - 20.331.000 = 

47.781.560



Sqarim: 

-Përllogaritja e vjetersise tek të gjithe punonjesit eshte llogaritur per vite maksimale 25 vite.

MINISTRI I DREJTËSISË

Etilda Gjonaj (Saliu)
Relacion shpjegues për Projektligjin “Për Shërbimin e Kontrollit të Brendshëm dhe Ankesat në Sistemin e Ekzekutimit të Vendimeve Penale”


